
GOUVÈNÈ CUOMO AFEKTE $1.6 MILYON POU SIPÓTE NOUVO PAVIYON POU 

ADOLESAN ANSANM AVÈK JÈN ADILT YO KAP LITE KONT ADIKSYON  
 

Etablisman yo ap bay jèn moun yo yon kote ki ansekirite pou sipòte youn lòt nan 
rekiperasyon  

 

 

 Gouvènè Andrew M. Cuomo jodia te anonse plis pase $1.6 milyon nan finansman 
anyèl pou kreye premye paviyon nan kalite sa pou adolesan yo ki gen twoub abi 
sibstans nan sèt rejyon nan Eta New York. Paviyon sa yo ki baze sou Kominote ap 
favorize sipò ak sèvis ki baze sou amitye nan yon anviwonman ki pa klinik pou jèn 
Nouyòkè yo ki nan rekiperasyon oswa ki gen risk pou twoub abi sibstans.   Modèl nouvo 
ak inove sa pou bay sèvis adiksyon se dènye nan efò konplè Gouvènè a pou konbat 
adiksyon ak sipò rekiperasyon nan kominote yo toupatou nan eta. 
 

"Nouvo paviyon adolesan sa yo ap bay jèn Nouyòkè yo yon anviwonman ki ansekirite, 
akeyan pou yo resevwa èd ke yo bezwen epi rete sou chemen rekiperasyon," Gouvènè 
Cuomo te deklare. "Mwen fyè pou efò sa, ki pral fè New York vini pi fò ak pi ansante."  
 

Sèt òganizasyon yo kap resevwa finansman ap ede moun yo ki nan rekiperasyon 
devlope konpetans sosyal ki pwomote prevansyon, sante alontèm, byennèt, 
rekiperasyon ak yon mòdvi ki pa gen dwòg.  Yon varyete sèvis ak aktivite ap disponib, 
enkli èd pou devwa mezon ak leson patikilye, preparasyon pou travay ak kolèj, opòtinite 
sèvis kominotè, aktivite espò ak egzèsis fizik, gwoup aktivite amizman, ak konsèy 
kanmarad.  Manm komisyon konsèy Jèn ak fanmi nan chak paviyon yo ap ede mete 
sou pye aktivite ak pwogramasyon yo. 
 

 Komisè Sèvis Abi Sibstans ak Biwo Alkòl Eta New York Arlene González-
Sánchez te deklare, "Adolesan ansanm avèk jèn adilt yo bezwen jwenn sipò nan chak 
etap pandan yap rekipere kidonk yo ka soutni rekiperasyon alontèm. Paviyon sa yo ap 
non sèlman bay jèn moun yo sipò ke yo bezwen, men lap bay tou yon anviwonman ki 
ansekirite kote yo ka rete aktif avèk zanmi ak fanmi, pandan yap kenbe yon mòdvi 
modere ki pa gen dwòg."  
 

Gayan sibvansyon paviyon yo se:  
 

• Vil New York - The Lesbian, Gay, Bisexual and Transgender Community 
Center - $250,000  

Biwo Alkòl Eta New York ak Sèvis Abi Sibstans te apwouve tou $275,000 
finansman adisyonèl pou sipòte yon nouvo pwogram tretman twoub abi 
sibstans anbilatwa nan Sant Kominotè Madivin, Omoseksyèl, Bi-seksyèl 
ak Trans-seksyèl.  Premye pwogram nan kalite sa fèt espesyalman pou 
reponn a bezwen adolesan LGBT yo, e lap bay konsèy endividyèl, gwoup 
ak fanmi ansanm avèk sèvis ak sipò kanmarad.  Avèk adisyon finansman 
chemen tretman an, jèn LGBT yo nan Sant lan ap benefisye de yon 
kontinwite sèvis enkli prevansyon, tretman ak pwogram rekiperasyon nan 
yon anviwonman ki pa gen stigmatizasyon.   

 

• Mohawk Valley/North Country - HFM Konsèy Prevansyon (Konsèy Abi 
Sibstans ak Alkòl Konte Hamilton, Fulton ak Montgomery) - $250,000 
 

• Central New York - Friends of Recovery Delaware ak Otsego (FOR-DO) - 
$121,600 
 

• Long Island - HELP Services, Inc. - $242,900 
 

• Mid-Hudson - YMCA of Yonkers - $250,000 
 

• Finger Lakes - Partnership Ontario County - $250,000 
 

• Lwès New York - Restoration Society, Inc. - $250,000  
 
 
Paviyon sa yo se dènye ajou nan apwòch plizyè-fasèt Gouvènè Cuomo pou adrese 
twoub abi sibstans nan Eta New York. Depi Gouvènè Cuomo te fin siyen lejislasyon 
istorik an lwa nan 2014 pou adrese kriz ewoyin ak opyòd, yo te fè avans pou asire ke 
moun yo gen aksè a swen twoub abi sibstans yo bezwen, e gen sèvis ak sipò pou fanmi 
ak kominote yo ki afekte pa adiksyon.   Sèten pwen esansyèl nan efò sa yo gen ladann:  

 

• Ogmante disponibilite tretman rezidansyèl nan eta  
 

• Ajoute prekse 2,000 nouvo lokal tretman opyòd nan tout eta  
 

• Entèdi konpayi asirans yo pou yo pa itilize yon "premye tretman ki pa gen siksè 
nan yon sant tretman anbilatwa anvan yo apwouve yon nivo swen ki pi entansif" 
filozofi lè yap pran desizyon swen sou twoub abi sibstans 
 

• Fòmasyon naloxone ak ekspansyon disponibilite naloxone nan plis famasi te 
lakoz nan 85,000 moun te fòme e yo te sove lavi plis pase 2,500 ak 
 

• Efò sansibilizasyon piblik konplè enkli kanpay Talk2Prevent ak Konbat Ewoyin 

Eta, enkli yon twous pou ede fanmi ak kominote yo nan pale osijè adiksyon 
opyòd. 

Nouyòkè yo ki gen difikilte avèk yon adiksyon, oswa ki gen pwòch paran ki gen difikilte, 
ka jwenn èd ak espwa lè yo rele nimewo telefòn gratis Eta, 24-èdtan pa jou, 7-jou nan 
yon semèn liy HOPE nan 1-877-8-HOPENY (1-877-846-7369). Pou w jwenn zouti pou 
itilize lè wap pale avèk yon jèn moun sou prevansyon alkòl ak abi dwòg, vizite sitwèb 
Talk2Prevent Eta. Vizite http://www.combatheroin.ny.gov/ pou w jwenn plis enfòmasyon 
sou adrese abi preskripsyon opyòd ak ewoyin, enkli yon nouvo twous Tab Kwizin pou 
ede kòmanse konvèsasyon an sou siy avètisman adiksyon ak kote pou jwenn èd.   Ou 
ka lokalize founisè tretman adiksyon yo nan paj Jwenn Èd Sèvis Abi Sibstans ak Alkòl 
Eta New York'. 

